
INFORMACION AOS MEDIOS
Consello da Xunta

REFERENCIA DO CONSELLO DA XUNTA DE GALICIA
QUE TIVO LUGAR EN SAN CAETANO
O 8 DE XANEIRO DE 20186,
BAIXO A PRESIDENCIA DO
SR. D. ALBERTO NUNEZ FEIJOO

DECRETOS
CONSELLERIA DE MEDIO AMBIENTE E ORDENACION DO TERRITORIO
= Decreto polo que se aproba a modificacién puntual do Plan xeral de ordenacién
municipal de Dodro (A Corufa) para delimitar un ambito de solo urbanizable

industrial.

= Decreto polo que se aproba a modificacién puntual nimero 5 do Plan xeral de
ordenacién municipal de Oroso (A Coruia).

CONSELLERIA DE CULTURA, EDUCACION E ORDENACION UNIVERSITARIA

= Decreto polo que se nomea reitor da Universidade da Coruina o profesor doutor
Julio Ernesto Abalde Alonso.

ACORDOS
CONSELLERIA DE CULTURA, EDUCACION E ORDENACION UNIVERSITARIA
= Acordo polo que se aproba o texto do proxecto de Decreto polo que se regula a

composiciéon e funcionamento do Consello de Arquivos de Galicia, para os
efectos do seu sometemento ao ditame do Consello Consultivo de Galicia.

INFORMES

VICEPRESIDENCIA E CONSELLERIA DE PRESIDENCIA, ADMINISTRACIONS PUBLICAS
E XUSTIZA

= |nforme sobre o estado de situacién dos tres plans de avaliacién de entidades
dependentes da Xunta de Galicia.

* Informe sobre as actividades da Escola Galega de Administraciéon Publica no ano
2015.

CONSELLERIA DE INFRAESTRUTURAS E VIVENDA
= |Informe sobre a situacién actual e previsiéns da estacién intermodal de Ourense.
CONSELLERIA DE ECONOMIA, EMPREGO E INDUSTRIA

* |Informe sobre as novas convocatorias para investimentos e industria 4.0 en
20186.

= |Informe sobre a orde do procedemento de recofecemento das competencias
profesionais adquiridas a través da experiencia laboral na Comunidade Auténoma
de Galicia.

CONSELLERIA DE SANIDADE

» Informe polo que se da conta ao Consello da Xunta de Galicia das actuaciéns
desenvolvidas desde a Conselleria de Sanidade e desde o Servizo Galego de
Saude en relacién coa difusién do dereito a exercer as instrucciéns previas por
parte da cidadania.

CONSELLERIA DE POLITICA SOCIAL

= |nforme sobre a Estratexia de accién voluntaria 2015-2018.

MEDIO AMBIENTE AUTORIZA UNHA MODIFICACION PUNTUAL DO PLAN
XERAL DE DODRO QUE PERMITIRA AMPLIAR AS INSTALACIONS DUNHA
FABRICA DE TRANSFORMACION DE PRODUTOS DO MAR

= QO Consello da Xunta foi informado na reunion que tivo lugar esta manda

* A modificacion afecta unha parcela de méis de 20.000 n7’, en parte ocupados pola
instalacion e lindeiros coa estrada autonémica AC-305

» Desde a Xunta destdcase o traballo realizado a prol do urbanismo en Galicia, xa que
na actualidade son 83 concellos os que contan cun plan xeral de ordenacion
actualizado

A Xunta de Galicia asinou o Decreto polo que se autoriza a modificacién puntual do
Plan xeral de ordenacién municipal de Dodro, que permitirda a ampliaciéon das
instalaciéns dunha fabrica de transformaciéon de produtos do mar. O obxecto da
modificacién puntual consiste na delimitaciéon dun sector de solo urbanizable delimitado
industrial, no cal se inclie a industria existente e a sla ampliacién e que inclie a
ordenacién pormenorizada do ambito.

Na actualidade o Concello de Dodro conta cun plan xeral que foi aprobado en
decembro de 2010 e a modificacién sobre a que se informou esta mana afecta unha
parcela de mais de 20.000 m? (20.717), en parte ocupados polas instalaciéns dunha
fabrica de transformacién de produtos do mar, e lindeiros coa estrada autonémica AC-
305.

Despois de analizar a documentacion e de recompilar os informes técnicos necesarios,
como os de Augas de Galicia, Axencia Galega de Infraestruturas ou da Direcciéon Xeral
de Telecomunicaciéns e Tecnoloxias das Informacién, a Secretaria Xeral de Ordenaciéon
do Territorio considera que esta modificacion atende a razéns de interese publico e que
estan debidamente xustificadas. Neste aspecto coincidiron os membros da Comisién
Superior de Urbanismo que, na sua ultima reunién en decembro do pasado ano,
emitiron un informe favorable sobre a modificacién puntual, aprobada provisionalmente
polo Concello nunha sesién plenaria de setembro de 2015.

Todos os concellos con planeamento

No ano 2009 eran 37 os concellos cun PXOM actualizado, agora xa son 83, o que
demostra o traballo e esforzo realizado pola Xunta a prol do urbanismo, non sé con
asesoramento técnico, sendén tamén con apoio econdémico con axudas & redaccién de
planeamento.

A modificacién puntual sobre a que se informou no Consello que tivo lugar esta mana
é acorde cos obxectivos do Goberno galego de que os concellos conten coas
ferramentas urbanisticas que lles proporcionen a maior e maxima seguridade para o

desenvolvemento de todos os proxectos. Asi, a Xunta ten por finalidade que todos os
concellos de Galicia conten con planeamento, que ademais é un dos grandes retos ao
cal dara resposta a nova Lei do solo.

A lei proporciona os instrumentos necesarios para garantir que os 314 concellos de
Galicia tenan o seu plan urbanistico e no prazo mais breve posible, grazas a medidas
como: a simplificacién do proceso, creando o informe Unico autonédmico que evita que
os concellos tefian que solicitar todos os informes sectoriais por separado; e tamén
axilizdndoo, ao entender como positivo o silencio administrativo cando este alcanza os
tres meses.

Outra das medidas é a creacién de novas figuras como o Plan basico autonémico e os
plans bdasicos municipais, destinados a servir de apoio aos concellos con menos de
5.000 habitantes, que son os que maiores dificultades técnicas adoitan atopar para
elaborar un planeamento. Estes concellos terdan a liberdade de elixir se fan eles o
PXOM ou se o fai a Xunta a través do Plan basico municipal.

AUTORIZOUSE A MODIFICACION PUNTUAL DO PLAN XERAL DE OROSO QUE
PERMITE AMPLIAR O ENLACE DA AP-9 COA N-550, NO NUCLEO DE
SIGUEIRO

= QO Consello da Xunta foi informado na reunion que tivo lugar esta manda

= A modificacion consiste na definicion de dmbitos clasificados como solo urbanizable
non delimitado que pasan a solo rdstico de proteccion de infraestruturas
(autoestrada), solo rdstico de proteccion ordinaria e solo de nucleo rural

» Desde a Xunta destdcase o traballo realizado a prol do urbanismo en Galicia, xa que
na actualidade son 83 concellos os que contan cun plan xeral de ordenacion
actualizado

O Consello da Xunta informou esta mana da sinatura da modificacién puntual do Plan
xeral de Oroso, que permitird a execucidon das obras para ampliar o enlace da
autoestrada AP-9 coa nacional 550 (N-550) & altura do nucleo de Sigleiro, que
executara o Ministerio de Fomento.

A modificacién sobre a cal informou a Secretaria Xeral de Ordenacién do Territorio e
Urbanismo consiste na definicion de ambitos clasificados como solo urbanizable non
delimitado que pasan a solo rustico de proteccién de infraestruturas (autoestrada), solo
rdstico de proteccién ordinaria e solo de nucleo rural. Ademais, tamén se modifica un
ambito que se considera espazo libre de dotacién local do poligono empresarial (solo
urbano), que pasa a solo rustico de protecciéon de infraestruturas (autoestrada).

A ampliacién da ligazén entre a AP-9 e a N-550 sup6n a reducién de 10.930 m? de
zonas verdes no ambito do Parque Empresarial de Siglteiro (SAUl sector 1), xa
executado, e a reducion do seu longo a menos de 30 metros noutros 8.820 m?.

Non obstante, estas reduciéns compénsanse mediante a incorporacién ao Plan xeral
(PXOM) de 56.599 m? de novos espazos libres de sistema xeral para executar un
parque fluvial, adscritos ao dmbito urbanizable non delimitado contiguo.

A Comisién Superior de Urbanismo emitiu na sida ultima reunién, en decembro do
pasado ano, un informe favorable sobre a modificacién puntual, conforme o previsto
no artigo 95.4 da LOUG.

Todos os concellos con planeamento

No ano 2009 eran 37 os concellos cun PXOM actualizado, agora xa son 83, o que
demostra o traballo e esforzo realizado pola Xunta a prol do urbanismo, non sé con
asesoramento técnico, sendén tamén con apoio econémico con axudas & redacciéon de
planeamento.

A modificacién puntual sobre a que se informou no Consello que tivo lugar esta mana
é acorde cos obxectivos do Goberno galego de que os concellos conten coas
ferramentas urbanisticas que lles proporcionen a maior e maxima seguridade para o
desenvolvemento de todos os proxectos. Asi, a Xunta ten por finalidade que todos os
concellos de Galicia conten con planeamento, que ademais é un dos grandes retos a
que dara resposta a nova Lei do solo.

A Lei achega os instrumentos necesarios para garantir que os 314 concellos de Galicia
tenan o seu plan urbanistico e no prazo mais breve posible, grazas a medidas como: a
simplificacién do proceso, creando o informe Unico autondmico que evita que os
concellos tenan que solicitar todos os informes sectoriais por separado; e tamén
axilizdndoo, ao entender como positivo o silencio administrativo cando este alcanza os
tres meses.

Outra das medidas é a creacion de novas figuras como o Plan basico autonémico e os
plans bdasicos municipais, destinados a servir de apoio aos concellos con menos de
5.000 habitantes, que son os que maiores dificultades técnicas adoitan atopar para
elaborar un planeamento. Estes concellos terdn a liberdade de elixir se fan eles o
PXOM ou se o fai a Xunta a través do Plan basico municipal.

O CONSELLO DA XUNTA APROBA O NOMEAMENTO DE JULIO ABALDE
COMO NOVO REITOR DA UNIVERSIDADE DA CORUNA

» O profesor doutor foi escollido pola comunidade universitaria nas eleccions do
pasado 3 de decembro

O Consello da Xunta aprobou hoxe o nomeamento do profesor doutor Julio Ernesto
Abalde Alonso como reitor da Universidade da Coruna. Este nhomeamento producese
despois de que fose elixido nas elecciéns ao Reitorado da UDC o pasado 3 de
decembro.

Julio Ernesto Abalde Alonso é catedratico de Microbioloxia, licenciado en Ciencias
Bioloxicas en 1978 e doutor no ano 1986 pola Universidade de Santiago de
Compostela (USC). Na actualidade ten reconecidos 5 sexenios de investigacion, froito
do seu ininterrompido labor investigador no campo das microalgas.

O novo reitor da UDC desempeiou, asi mesmo, diferentes responsabilidades no eido
da xestion universitaria, tales como a de director da Axencia para a Calidade do
Sistema Universitario de Galicia (ACSUG, 2005/2009) ou a de vicerreitor de Titulos,
Calidade e Novas Tecnoloxias da UDC, posto que ocupaba desde 2012.

A XUNTA DA LUZ VERDE AO DECRETO POLO QUE SE PON EN MARCHA O
CONSELLO DE ARQUIVOS DE GALICIA

» O Consello, previsto na Lei 7/2014, supord un avance prédctico en prol da mellora
na politica de arquivos e da proteccion do patrimonio documental na nosa
comunidade

» TJrdtase do drgano consultivo de asesoramento, cooperacion e participacion en
materia de arquivos no dmbito da Comunidade Auténoma de Galicia

= O drgano constituirase no prazo de tres meses desde a sua entrada en vigor

O Consello da Xunta deu hoxe luz verde ao decreto polo que se regula a composiciéon e
funcionamento do Consello de Arquivos de Galicia, érgano consultivo de ase-
soramento, cooperacidon e participacion en materia de arquivos no ambito galego,
adscrito & conselleria con competencias en materia de cultura. O organismo, previsto
na Lei 7/2014, de arquivos e documentos de Galicia, funcionarad a través do traballo
desenvolvido polo pleno, pola comisidn permanente e por diversos grupos de traballo
especificos.

Este consello constituirase no prazo de tres meses desde a entrada en vigor deste
decreto e non terd impacto econdmico para a Administracién autonémica, xa que o0s
membros que o conformen realizardn o seu traballo como parte das funciéns
inherentes do érgano que representen en que prestan servizo.

Asi mesmo, o Consello de Arquivos é o 6rgano en que estan representados os arquivos
das instituciéns que integran o Sistema de arquivos de Galicia. As suas decisidns
inciden na politica de arquivos e na proteccién do patrimonio documental, centrado nas
novas funciéns, tarefas e retos que se formulan na xestién deste patrimonio, soporte
da memoria colectiva da comunidade e garante dos dereitos e deberes administrativos
da cidadania.

Estrutura e funciéns

Segundo o proxecto de decreto aprobado polo Goberno galego, o Consello contarad na
slla estrutura cunha presidencia, exercida polo titular da conselleria competente en
materia de arquivos, tres vicepresidencias, unha secretaria e doce vogalias.

Entre as funciéns do Consello estan, en primeiro lugar, ditaminar ou emitir informes
sobre a materia. Asi, este organismo dara conta dos regulamentos emanados da Lei
7/2014, da incorporacién de novos arquivos ao Sistema de arquivos de Galicia e do
réxime de proteccion dos bens do patrimonio documental. Do mesmo modo, o
Consello emitirda informe sobre a declaracién singular destes bens como bens de
interese cultural (BIC) e a suUa inclusién no catdlogo ou no inventario do patrimonio
cultural de Galicia. Finalmente, o Consello tamén emitird informe de todos os plans

relacionados coa politica arquivistica que pretenda aprobar o Goberno galego, asi como
das normas técnicas basicas a que deben adecuarse os arquivos que forman parte do
sistema.

Por outra banda, o decreto regula unha serie de funciéns proactivas e de asesoramento
sobre a organizacion, estruturacion e ordenaciéon do Sistema de arquivos de Galicia. En
consecuencia, o Consello proporalle ao departamento responsable do patrimonio
documental e arquivistico iniciativas para o mellor funcionamento do sistema, asi como
politicas activas para contribuir 4 transparencia e ao acceso a informacién publica.

Desenvolvemento efectivo da nova lei

Este decreto desenvolve de xeito efectivo a Lei 7/2014, de arquivos e documentos de
Galicia, que regula a proteccién, conservacion e difusion do noso patrimonio
documental, asi como a organizacion, funcionamento, acceso e difusidn do contido
tanto dos arquivos de interese para Galicia como do propio sistema arquivistico
territorial.

Organizar e impulsar o sistema arquivistico galego, adaptandoo 4 nova realidade e aos
cambios que se estan a producir no ambito dos documentos e arquivos publicos, e
garantindo o acceso, a conservacion e a difusién do patrimonio galego, son os
obxectivos principais desta nova lei, que lle outorga a Galicia o primeiro marco
normativo especifico con que desenvolver as sias competencias nesta materia.

O Sistema de arquivos de Galicia

O Sistema de arquivos de Galicia é a estrutura legal e administrativa que agrupa tanto
os arquivos publicos da Comunidade Auténoma como os privados que asi o soliciten.
Deste xeito, no Sistema de arquivos de Galicia integraranse as administraciéns
publicas, entre elas a Xunta, os concellos, universidades, etc., que estaran obrigadas a
custodiar documentos publicos. Este sistema contribuird a garantir o contexto dos
documentos, a sua autenticidade, a sUa conservaciéon e o dereito de acceso a estes.

O conxunto de arquivos de Galicia, mais os d6rganos da Administracién que son
competentes para a sua ordenaciéon e desenvolvemento, asi como os correspondentes
servizos técnicos, conforman o Sistema de arquivos de Galicia. Tratase dunha
estrutura legal e administrativa que permite un eficaz funcionamento dos arquivos e,
xa que logo, da propia Administracién, para asegurar a sta conservacion a longo prazo
e o0 acceso da cidadania ao patrimonio documental.

A XUNTA INFORMA DO PROCESO DE RESTRUTURACION DO SECTOR
PUBLICO AUTONOMICO, QUE ACADA XA PRETO DE 70 MILLONS DE
AFORRO PARA AS ARCAS DA NOSA COMUNIDADE

» O Consello da Xunta informou hoxe do estado actual do Plan de racionalizacion,
con 78 entes xa suprimidos, quedando so por executar 18 operacions

» Q@Galicia serd a primeira comunidade en completar un proceso global de
restruturacion da Administracion instrumental, tras intervir sobre 160 organismos

* Ao remate do proceso, a Xunta terd suprimido 96 organismos e optimizado outros
64 grazas 4 introducion de importantes melloras de eficiencia

O Consello da Xunta anunciou hoxe o informe de seguimento dos tres plans de
avaliacion do Plan de racionalizacién da Administracién paralela como proceso integral
gue inclie non sé a supresidon de organismos innecesarios sendén tamén a mellora da
eficacia daqueles que seguen operando, e que a nivel global recolle 96 supresiéns e
596 medidas de eficiencia xa implantadas ou en proceso, o que supén un aforro para
as arcas publicas de preto de 70 milléns de euros.

En canto aos avances acadados respecto do anterior seguimento do plan levado a cabo
en abril deste ano, son o remate do proceso de liquidacién do Centro de
Supercomputacién de Galicia, S.A., da Sociedade para o Desenvolvemento Comarcal
de Galicia, S.A. e de Galioil, S.A., a baixa da Axencia para a Xestidon Integrada,
Calidade e Avaliacion da Formacidon Profesional, a reconversiéon de duas fundaciéns
sanitarias - Fundaciéon Publica Centro de Transfusién de Galicia e Fundacién Publica
Escola Galega de Administracidon Sanitaria FEGAS- en duas axencias especialidades, a
extincion da Compania RTVG, S.A. e da Televisiéon de Galicia, S.A. para converterse
na nova Corporaciéon RTVG. Acadaronse 9,5 millons mais de aforro con respecto ao
rexistrado con ocasién do anterior seguimento.

Outros dous organismos seran sometidos a fusién: é o caso do Consello Galego da
Competencia e o Instituto Galego de Consumo, que se fusionardn nun unico ente, tal e
como xa se previa na Lei de racionalizacién. Ademais levarase a termo a separacién da
Xunta de tres fundaciéns: a Axencia Enerxética Provincial da Coruna, creada en 2006,
a Fundacién Dieta Atlantica, e o Centro Tecnoléxico de Telecomunicaciéns de Galicia
(Gradiant).

Ademais, Agader deixara de ser unha entidade de dereito publico e pasara a
converterse nunha verdadeira axencia desde o punto de vista da sua entidade xuridico-
administrativa; o mesmo ocorrerd co Instituto Enerxético de Galicia (Inega) que se
converterd —en cumprimento da Lofaxga- nunha nova axencia autonémica.

Nas 64 entidades que continuardn operando, o traballo realizado polos auditores nos
ultimos meses valeu para incluir ata 596 recomendaciéons de mellora, facendo un total
de 800. Estas recomendaciéns inciden en ambitos como o control financeiro, a
reordenacidon de espazos, a diversificacion de actividades, a distribucidon de recursos
materiais e humanos ou a orientacién estratéxica.

Plan de racionalizacién

En canto se complete a execuciéon desta terceira fase, Galicia converterase na primeira
comunidade auténoma de Espana en completar un proceso global de reestruturaciéon da
stia Administracién instrumental, tras intervir sobre 160 organismos nun proceso
pioneiro de reducién, simplificacidn e adaptacion da suUa estrutura ao actual contexto
econdmico.

Ao final deste ‘macroproceso’ —que comprende os tres plans de racionalizacién
activados e algunhas operaciéns puntuais de axuste realizadas féra deles— a Xunta tera
suprimido 96 organismos en total e outros 64 terdan sido optimizados, despois de
introducir neles importantes melloras de eficiencia tras un intenso traballo de auditoria
interna.

Ademais, a Xunta comprometeuse a facer do proceso de racionalizacién unha garantia
de permanencia e mellora continua e por iso a propia Lei de racionalizacién do sector
publico autonémico, aprobada recentemente, incorpora a obriga de realizar
periodicamente plans de avaliacién e reestruturacién, tanto da Administracién xeral
como da instrumental.

O obxectivo destas accions € o mesmo que leva guiando a actuacién do Goberno
galego desde o ano 2009: evitar duplicidades, gafar en eficacia e transparencia,
adelgazar a Administracién, e que non sexan organismos instrumentais os que presten
servizos e actividades que poden prestar de igual ou mellor xeito as consellerias de que
dependen, e a un menor custo.

A ESCOLA GALEGA DE ADMINISTRACION PUBLICA CONVOCOU MAIS DE
27.700 PRAZAS FORMATIVAS DURANTE O ANO 2015

» Durante 2015 a Escola Galega de Administracion Publica consolidou o seu
compromiso coa formacion e a divulgacion a través da convocatoria de 596
actividades e 27.763 prazas, o que supon superar as cifras do ano anterior en case
un 9 por cento no numero de actividades e nun 9,5 por cento no numero de prazas

* As modalidades de autoformacion e de teleformacion supuxeron mdis da metade da
actividade de formacion continua convocada pola Escola

Durante o ano 2015 a Escola Galega de Administracion Publica consolidou o seu
compromiso coa formacién e a divulgacién a través da convocatoria de 596
actividades e 27.763 prazas, o que supdn superar as cifras do ano anterior nun 8,7
por cento no numero de actividades e nun 9,5 por cento no nimero de prazas.

O ndmero de ediciéns e prazas formativas mencionado é o resultado de sumar as
actividades convocadas especificamente para o persoal das administraciéons
autondémica, local, de xustiza, para o persoal de administracion e servizos das
universidades galegas, dos drganos institucionais e entes instrumentais da
Administracién publica, as actividades realizadas mediante convenio, o0s cursos
superiores e de especializacién, os cursos monograficos, as xornadas e a formacién
inicial en prevenciéon de riscos laborais para o persoal de novo ingreso.

Cémpre destacar o camifo de integraciéon de colectivos aos cales a EGAP ofrece
formacién iniciado no ano 2014. Asi, ademais do persoal da Administracion
autondémica, local e de xustiza, a Escola incluiu o persoal de administracién e servizos
das tres universidades galegas e no ano 2015 o persoal de 6rganos institucionais e
entes instrumentais vinculados &4 Xunta de Galicia.

A integracion de todos estes colectivos permitelle a8 Administracién racionalizar a
formacién impartida a través da creacidon de economias de escala. Deste xeito, a EGAP
consigue un mellor aproveitamento dos seus contidos e recursos humanos e como
consecuencia os empregados publicos poden acceder a mais cursos.

Por outra banda, a formaciéon continua impartida pola EGAP segue a apostar polas
novas tecnoloxias a través da integracion total das modalidades de autoformacién e
teleformacién. Asi, durante 2015, estas duas modalidades supuxeron mais da metade
de toda a actividade de formacién continua convocada pola Escola. Este tipo de
formacién consolida unha forma de ensino que axuda a eliminar barreiras e favorece a
conciliacién da vida familiar e laboral, 4 vez que serve para achegar a formacion a un
maior nimero de persoas a menor custo.

Formacién especifica para o persoal de cada Administraciéon

Dentro dun contorno social, lexislativo e econédmico cambiante, a Escola
responsabilizase da formaciéon dos empregados publicos das diferentes administraciéons
galegas co fin de que adquiran novas competencias que axuden a promover a sua
profesionalizaciobn e continua reciclaxe. Deste xeito, o programa de formacion
desenvolvido anualmente pola EGAP constitue un factor relevante para incrementar a
produtividade da Administracién, permitindolle acadar os seus obxectivos de eficacia e
de modernizacion.

No caso da formacién especifica para o persoal da Administracién autonémica, a EGAP
convocou 373 actividades, un 11,6 por cento mais ca no ano anterior, e 17.090
prazas, un 12 por cento mais ca no ano anterior.

Este incremento tamén se viu reflectido nas actividades para o persoal da
Administraciéon de xustiza —cun 39,3 por cento mais de actividades e un 33 por cento
mais de prazas ca no 2014-, para o persoal da Administracion local —cun 200 por
cento mais de actividades e un 124,7 por cento mais de prazas— e para o persoal de
administracion e servizos das universidades galegas —cun 19,4 por cento mais de
prazas.

Finalmente, a aplicacién da Lei do empregado publico de Galicia levou a Escola a crear
un programa formativo en exclusiva para o persoal que presta servizos nas entidades
publicas instrumentais do sector publico e nas instituciéns publicas autonémicas de
Galicia, composto por 21 actividades e 650 prazas nas modalidades presencial, de
teleformacién e autoformacion.

Unha formacién aberta & cidadania

A través dos cursos superiores e de especializacién, dos cursos monograficos e das
xornadas a EGAP estase a consolidar como unha institucién aberta a toda persoa
interesada naqueles aspectos de actualidade relevantes e incidentes no funcionamento
da Administracién publica. Deste xeito, favorécese unha formacién especializada para
aqueles profesionais que traballan en contacto directo coa Administracién e posibilitase
unha maior aproximacién da cidadania ao eido publico.

Baixo estas premisas, durante o ano 2015 a EGAP convocou seis cursos superiores e
de especializaciéon, cun total de 280 prazas, e sete cursos monograficos e oito
xornadas que recibiron 1.314 e 1.073 inscriciéns, respectivamente.

Comunicacion da Xunta de Galicia
FONDO EUROPEO DE

San Caetano, s/n - 15704 Santiago de Compostela WX ik DESENVOLVEMENTO REXIONAL
*

** "Unha maneira de facer Europa”

Tel.: 981 541 238/42/51 - Fax: 981 541 252/41

Correo-e: comunicacion@xunta.es e Lo FONDO SOCIAL EUROPEOQ
"0 FSE inviste no teu futuro”

UNION EUROPEA



XUNTA alicia
DE GALICIA j

INFORMACION AOS MEDIOS
Consello da Xunta

A XUNTA IMPULSA O PROXECTO DE INTEGRACION DA ESTACION DE
AUTOBUSES DE OURENSE NA TERMINAL DE FERROCARRIL, QUE SUPORA
UN INVESTIMENTO DE 3,4 MILLONS DE EUROS

= O Goberno galego abriu o concurso publico para a redaccion neste ano do proxecto
bdsico e de execucion da estacion intermodal

» [Esta actuacion permitird achegar a estacion de autobuses a un lugar mdis céntrico e
facilitar o intercambio de viaxeiros entre os diferentes modos de transporte

* A nova estacion de autobuses situarase xunto & estacion ferroviaria e detrds do
centro de saude e estard dotada con 16 dadrsenas, méis 3 adicionais de regulacion,
ademais dun edificio terminal duns 430 n?’, ocupando unha superficie total de
5.800 n7*

* A Xunta remitiu un borrador de convenio ao Concello de Ourense e d Adif no cal se
concretan as actuacions que debe asumir cada Administracion para desenvolver o
proxecto da intermodal

» O Goberno galego asume a responsabilidade de redactar o proxecto, executar e
financiar as obras da nova estacion de autobuses, incluindo un aparcadoiro en
superficie con méis de 240 prazas

= Trdtase dunha actuacion coordinada co Adif, responsable de adaptar a estacion de
ferrocarril aos servizos de alta velocidade e conectar os barrios a ambos os lados
das vias ferroviarias

= QO Concello de Ourense debe encargarase de promover as modificacions necesarias
no ordenamento urbanistico, asf como de ceder 4 Xunta os terreos necesarios para
a execucion da estacion de autobuses

= O Goberno galego avanza no fomento da intermodalidade na comunidade, para o
que ten consignados case 35 millons de euros

O Consello da Xunta coneceu hoxe un informe sobre o proxecto de integraciéon da
estacion de autobuses de Ourense na terminal de ferrocarril, unha actuacién que se
estima que supord un investimento de 3,4 milléns de euros. O Goberno galego esta a
impulsar a estaciéon intermodal da cidade das Burgas e abriu o concurso publico para a
redaccidon do proxecto construtivo da nova terminal de autobuses, que se redactara o
vindeiro ano.

A licitacion do proxecto basico e de execucién da estacidon de autobuses integrada na
estacion de ferrocarril de Ourense abriuse cun importe de preto de 148.000 euros e un
prazo de 3 meses para o proxecto basico e de 6 meses para o total do proxecto
construtivo, contando desde a sinatura do contrato.

A Xunta aposta pola intermodalidade para fomentar o uso do transporte publico en
detrimento do vehiculo privado e acadar un transporte mais sustentable na

comunidade. Neste sentido, o Goberno galego ten consignados 34,4 milléns de euros
para impulsar a intermodalidade en Galicia nos vindeiros anos.

O proxecto de intermodal para Ourense supdn achegar a estacién de autobuses a un
lugar mais céntrico e facilitar o intercambio de viaxeiros entre modos de transporte. As
actuacions integrais no eido da intermodalidade inclien actuaciéns de adaptacién de
plataformas e de conexién entre barrios a ambos os lados das vias ferroviarias por
parte do Adif.

A nova de estacion de autobuses situariase xunto a estacidon ferroviaria e detras do
centro de saude. Segundo a andlise dos estudos previos realizados pola Xunta de
Galicia para avanzar na estacion intermodal, a terminal de autobuses debera contar con
16 darsenas e outras 3 adicionais de regulaciéon. Ademais, construirase un edificio
terminal duns 430 m? e a superficie total chegard a 5.800 m?. Tanto a terminal como
as darsenas contruirianse ao nivel da rda.

A Xunta prevé, asi mesmo, a execucidon dun aparcadoiro en superficie, que contara
con 241 prazas, 16 delas para persoas con mobilidade reducida.

Coordinaciéon de actuaciéns

Para avanzar no desenvolvemento desta infraestrutura de forma coordinada coas
outras administraciéons implicadas, a Xunta remitiulles a Adif e ao Concello de Ourense
un borrador de convenio para concretar as actuacidéns que debe asumir cada institucion
no ambito da sia competencia.

Segundo o dito convenio, por unha parte, a Xunta de Galicia debera redactar en 2016
o proxecto basico e de execucidn, incluindo a reposicidon en superficie do aparcadoiro
de turismos. Tamén lle corresponderd executar e financiar con cargo as obras da nova
estacion, incluindo o aparcadoiro en superficie.

Por outra parte, Adif debera redactar os proxectos basicos e de execucidén na estacion
de ferrocarril para adaptala aos servizos de alta velocidade e para as actuaciéns de
mellora da conectividade dos barrios a ambos os lados das vias. Ademais, tera que
executar e financiar as obras correspondentes a ambas as actuaciéns e cederlle &
Xunta de Galicia a titularidade dos terreos necesarios para a construcién da nova
estacion.

O Concello de Ourense encargarase de promover as modificaciéns necesarias no
ordenamento urbanistico, asi como de ceder & Xunta os terreos necesarios para a
execuciéon da estacidon de autobuses. Tamén lle correspondera realizar as actuaciéns
necesarias de regulacion semafdrica e instalaciéon de novos seméforos para a entrada e
saida segura dos autobuses.

A XUNTA MOBILIZARA 100 MILLONS NA MELLORA COMPETITIVA DO TECIDO
PRODUTIVO APOIANDO INVESTIMENTOS EMPRESARIAS E PROXECTOS DE
INDUSTRIA 4.0

» O programa Galicia Inviste suma 12 millons para facilitar 4s pemes galegas a posta
en marcha de novas iniciativas que prioricen a creacion de emprego

*  Multiplicanse por 7 os fondos destinados ao Galicia emprende co obxectivo de
promover o emprendemento e apoiar a consolidacion temperéd de novas empresas

= Destinanse 4 millons & industria 4.0 promovendo catro proxectos piloto en que
participardn 50 empresas que desenvolverdn actuacions centradas na mellora dos
seus procesos produtivos

» A través do Resolve, a Conselleria de Economia, Emprego e Industria concederd
préstamos avalados de entre 3.000 e 150.000 euros para financiar o activo
corrente que precisan as empresas

» Activase a nova lina de apoios, xunto 4 Conselleria do Medio Rural, que mobilizard
ata 10 millons de euros contribuindo & mellora da liquidez das explotacions
gandeiras galegas

» Nos dltimos 7 anos a Xunta de Galicia colaborou en preto de 4.500 proxectos
empresarials que estan a xerar investimentos por valor de 939 millons de euros,
contribuindo ao mantemento ou creacion de case 19.000 postos de traballo

O Goberno galego segue a traballar co obxectivo de consolidar a recuperacion
econdmica e dar un novo pulo & actividade empresarial, contribuindo & xeracién de
riqueza e emprego na Comunidade. Neste sentido, a Conselleria de Economia, Emprego
e Industria destinarad este ano 22 milléns de euros, que permitirdan mobilizar case 100
milléns no apoio a investimentos empresariais e novos proxectos de industria 4.0,
incrementando asi a competitividade do tecido produtivo.

A través destas iniciativas, que coneceu hoxe o Consello da Xunta, impulsaranse
actuacions en diferentes eidos facilitando novos investimentos nas pemes, a promocién do
emprendemento, a mellora dos procesos produtivos das empresas cara & fabrica intelixente,
ou o financiamento do activo corrente das empresas. Grazas ao desenvolvemento destes
proxectos contribuirase ao mantemento ou creacién de arredor de 7.000 postos de traballo.

Neste contexto, o programa Galicia Inviste céntrase desta volta nas pequenas e
medianas empresas, aspirando a impulsar preto dun centenar de iniciativas que
disporan de apoios que oscilan entre os 50.000 e os 900.000 euros. Foméntanse asi
actuaciéons de investimento en obra civil e maquinaria e outros bens de equipamento
para facilitar a creacién de novos establecementos ou o crecemento dos xa existentes.
Asi mesmo, primaranse aquelas iniciativas que presenten un elevado potencial de
creacion de emprego.

Esta aposta compleméntase co programa Galicia Emprende, que favorecerd o emprego
a través da creacion de empresas por parte de emprendedores, asi como apoiar a
consolidacién temperd de novas companias. Para isto, a lina conta cun orzamento de
case 4 milléns, o que supdn multiplicar por 7 os fondos con respecto a anterior
convocatoria, facilitando apoios dun minimo de 25.000 euros e un maximo de
500.000 euros. Deste xeito, subvencionaranse actuaciéons de obra civil, bens de
equipo ou outros activos fixos mobiliarios, asi como gastos de |+ D ou o canon fixo de
franquias durante o primeiro ano.

Cara 4 industria 4.0

Neste marco de apoio ao tecido produtivo, o Goberno galego activara este ano, por primeira
vez, unha lina pioneira encaminada ao impulso de 4 proxectos demostrativos no ambito da
fabrica intelixente, desenvolvendo actuaciéns concretas que se implementardn nos
procesos produtivos dun total de 50 empresas que se agruparan ao redor das iniciativas.

A convocatoria, no marco da Axenda da competitividade Galicia — industria 4.0, esta
dotada con 4 milléns de euros para que os consorcios formados por pemes galegas e
un organismo intermedio —xa sexa un cldster, centro tecnoléxico ou unha asociacién
empresarial- presenten proxectos conxuntos para aplicar tecnoloxias desta industria
4.0.

Neste contexto, incliese un concurso de ideas previo para adaptar as iniciativas aos
grandes eixes da industria 4.0: a integraciéon vertical de sistemas intelixentes, que
inclde a fabrica intelixente, as redes intelixentes de enerxia, a loxistica intelixente e os
produtos intelixentes; os avances en tecnoloxias como a intelixencia artificial, a
internet das cousas, a robdtica avanzada, a impresiéon en 3D ou o Big Data.

Acceso ao circulante

Por outra banda, o Goberno galego activou as convocatorias do programa Resolve e da
nova lina de apoio as explotaciéons lacteas, que mobilizaran conxuntamente 18 milléns
de euros en financiamento de circulante para as pemes galegas mediante préstamos
avalados.

Neste sentido, o Resolve concedera préstamos comprendidos entre 3.000 e 150.000
euros, favorecendo o acceso ao financiamento de circulante, un dos principais
problemas que atopan as compafias, mediante préstamos avalados nun 100% polas
sociedades de garantia reciproca (SGR) que, pola sta vez, contan cun reaval da
Conselleria de Economia, Empresa e Industria polo 25% do risco asumido.

Asi mesmo, a lina de apoios ao sector lacteo, promovida polas consellerias de
Economia, Emprego e Industria e Medio Rural, mobilizara ata 10 milléns de euros de
cara a mellorar a liquidez das explotaciéns gandeiras galegas. Para isto, bonificaranse

os custos financeiros para facer fronte &s garantias requiridas polas entidades
bancarias 4s empresas do sector.

Deste xeito, a Xunta de Galicia reforza a stUa cooperacién co tecido empresarial galego co
obxectivo de consolidar a recuperaciéon e impulsar o crecemento. Este traballo conxunto
permitiu, desde o ano 2009, a través de todas estas linas, colaborar con preto de 4.500
proxectos empresariais que estan a xerar investimentos por valor de 939 milléns de euros,
contribuindo ao mantemento ou creacién de case 19.000 postos de traballo.

A XUNTA ACREDITARA A EXPERIENCIA PROFESIONAL DE PRETO DE 2.200
GALEGOS E INCLUIRA NOVAS CUALIFICACIONS NA CONVOCATORIA PARA
2016

» A Conselleria de Economia, Emprego e Industria recoriece con cardcter oficial e
validez nacional, a experiencia ou formacion non formal dos traballadores galegos

» As novas cualificacions que se incluen son de aproveitamentos forestais e
tanatopraxia, que se unen ds oito materias que xa se verien convocando

» Maidis de 7.800 galegos xa acadaron unha acreditacion oficial a través desta
iniciativa da Administracion autonomica

» O Goberno galego destinarad 75 millons de euros ao eido da formacion en 2016 con
medidas que incluird na nova Axenda de emprego

A Conselleria de Economia, Emprego e Industria publicara a préxima semana unha
nova convocatoria para acreditar a experiencia profesional dos traballadores galegos.
Tratase de 2.171 novas prazas e duas novas cualificacidns: aproveitamentos forestais
e tanatopraxia.

Asi, en total son 10 profesiéns as que se convocan, as ddas novas e as de atencion
sociosanitaria a persoas no domicilio, e a persoas dependentes en institucidéns sociais;
servizos para o control de pragas; xestién de servizos para o control de organismos
nocivos; socorrismo en espazos acuaticos naturais e en instalaciéns acuaticas;
extinciéon de incendios e salvamento; e confeccién e mantemento de artes e aparellos.

Coa publicaciéon da convocatoria abriranse dous prazos de inscricién: dun mes para
atencién sociosanitaria, control de pragas, xestion para o control de organismos
nocivos, socorrismo en espazos nhaturais e instalaciéons acudaticas e confecciéon e
mantemento de artes e aparellos; e para as novas cualificacidons, de aproveitamentos
forestais e tanatopraxia, o prazo de inscricién abrirase no prazo de 3 meses a partir do
dia seguinte da publicacién no DOG. Para a cualificaciéon de extinciéon de incendios non
se precisa presentacion de solicitudes.

As cualificacibns que se convocan, na maioria dos casos, son actividades ou
profesidns que, por normativa, debido a razéns de saude e seguridade e co obxectivo
de garantir un bo servizo aos usuarios, esixen como requisito imprescindible para
desempenalas a posesiéon dun titulo ou certificado de profesionalidade, que acredite a
stia competencia profesional. E, por exemplo, o caso dos profesionais de atencién
sociosanitaria, socorristas, do control de pragas, redeiras e de tanatopraxia.

Estas acreditacidns tenen caracter oficial e validez nacional, polo que as persoas que
obtenan estes reconecementos poderan facelos valer no mercado laboral como
certificados oficiais dos conecementos e capacidades adquiridos a través de anos de

experiencia. Isto facilitaralles as persoas avanzar e progresar na sua carreira profesional
e 4s empresas permitiralles optimizar o aproveitamento dos seus recursos humanos.

A Conselleria de Economia, Emprego e Industria vén publicando desde 2011 este
procedemento para reconecer as competencias profesionais adquiridas a través da
experiencia laboral. De media, ao ano, véhnense convocando desde entén aro redor de
2.000 prazas. Das preto de 10.000 prazas convocadas ata o momento, 7.860
acadaron unha acreditacién oficial da sia competencia profesional.

Pioneira en acreditaciéon profesional
De feito, Galicia estd & cabeza da formacién certificable. En 2011, ademais, a
Comunidade converteuse nunha das rexiéns pioneiras en impulsar este procedemento

de reconecemento da competencia profesional.

Ademais, a Xunta financia actividades de formacién coas cales se poden conseguir
tamén certificados de profesionalidade. Entre as acreditacions e os cursos de
formacién preto de 50.000 galegos e galegas obtiveron desde 2009 un certificado de
validez nacional que acredita a sta formacién, amplia os seus curriculos e mellora a
sUa profesionalidade.

No ambito da formacién, a Conselleria destinara 75 milléns de euros en 2016 e entre
as medidas que se poran en marcha, e que se incluiran na nova Axenda de emprego,
destaca a nova estratexia de formacién profesional para o emprego, que promovera,
entre outros, a formacién dos traballadores nas empresas e dos seus cadros directivos
e unha lina formativa centrada nos sectores estratéxicos e emerxentes.

SANIDADE REALIZOU DIVERSAS INICIATIVAS PARA INFORMAR A
POBOACION SOBRE O FUNCIONAMENTO DO REXISTRO GALEGO DE
INSTRUCIONS PREVIAS

»  Flaborouse e difundiuse un audiovisual, formdronse a profesionais e garantiuse a
visibilidade desta informacion no aplicativo da historia clinica electronica

En Galicia, o Decreto 159/2014, do 11 de decembro, establece a organizacién e
funcionamento do Rexistro galego de instruciéns previas sobre coidados e tratamento
da saude. Ademais, a Lei 5/2015 do 26 de xufo, sobre dereitos e garantias da
dignidade das persoas enfermas terminais, encomenda a Conselleria de Sanidade a
realizar actividades que fomenten o conecemento e no exercicio das instruciéns
previas.

Con este obxectivo, desde a Escola Galega de Saude para Cidadans elaborouse un
audiovisual con finalidade informativa e formativa sobre o que son as instruciéons
previas e como apuntarse ao rexistro da Comunidade Auténoma, que se difundiu a
través da paxina web do Sergas, a intranet, a propia paxina web da Escola Galega de
Saude para Cidadans, YouTube e a plataforma E-Sadde. Tamén se informou sobre
este video —a través dun correo electrénico— a todos os profesionais do Sergas, a
colexios oficiais de profesiéns sanitarias, 4s asociacions que forman parte do Consello
Asesor de Pacientes e a4 Rede de Escolas de Pacientes e Cidadans do Ministerio de
Sanidade, Servizos Sociais e Igualdade.

Ademais, a Subdirecciéon Xeral de Atenciéon ao Cidadan e Calidade realizou o pasado
mes de novembro un curso para profesionais sanitarios do Sergas sobre dereitos e
deberes dos pacientes, cun mdédulo especifico sobre instruciéns previas, que tera unha
segunda edicién este ano.

Tamén se garantiu a visibilidade da informacién sobre o Rexistro de instruciéns previas
na historia clinica dos pacientes na nova versién de historia clinica electrénica e
incorporouse un acceso visible e facil de acceso entre as funcionalidades da plataforma
E-Saude, actualmente en fase de pilotaxe. Por ultimo, desde o propio Rexistro galego
de instruciéons previas férmanse os profesionais sanitarios e inférmanse os cidadans e
aos notarios.

O documento de instrucidons previas é aquel en que unha persoa maior de idade, capaz
e libre, manifesta anticipadamente a sua vontade de recibir ou non actuaciéns
médicas, co fin de que esta se respecte e se cumpra no momento en que por
determinadas circunstancias non sexa capaz de expresala persoalmente. E unha
ferramenta de grande utilidade para os profesionais sanitarios porque lles permite

conecer cales eran os desexos dun paciente sobre os coidados para as Ultimas etapas
da suUa vida, se se chega a dar a circunstancia de que xa non poida expresarse.

Dese modo, este rexistro axudalles a aplicar o principio ético e legal basico de
autonomia do paciente, é dicir, que a persoa tefla maior capacidade para decidir o que
desexa, sempre dentro dun marco legal, cos recursos disponibles e respectando os
requirimentos cientificos e éticos que puidesen afectar a cada caso en particular.

En Galicia, as instruciéns previas deben formalizarse mediante algin dos
procedementos seguintes: ante notario, ante tres testemufas ou ante un funcionario
do Rexistro galego de instruciéns previas ou en calquera das suas unidades habilitadas.
Os cidadans galegos poden cubrir este rexistro en calqguera momento da suUa vida e os
contidos recollidos son susceptibles de revision e revogacién posterior, se asi o
desexasen, para o que se pora en practica o procedemento previsto.

A XUNTA INVESTIRA 5 MILLONS E MEDIO DE EUROS AO ABEIRO DA
ESTRATEXIA DE ACCION VOLUNTARIA 2015-2018 QUE AUMENTARA A
PARTICIPACION ACTIVA DOS CIDADANS NA MELLORA DA SOCIEDADE

A Estratexia mantén a estrutura do Il Plan galego de accion voluntaria (2011-

20174) e desenvolve tres grandes dreas de traballo nas cales se engloban os

distintos obxectivos estratéxicos marcados pola lei

= A Estratexia mellorard a xestion do ciclo de accion voluntaria de acordo cos
principios de transparencia, eficacia e eficiencia, asi como tamén o coriecemento
do voluntariado, analizando as novas tendencias de participacion social e as novas
canles e colectividades e perfis de persoas voluntarias

= No momento actual, no Rexistro de Accion Voluntaria de Galicia estdn inscritas un
total de 869 entidades de accion voluntaria, que declaran un total de 38.887
persoas voluntarias colaboradoras

» As axudas ao fomento do voluntariado son unha das politicas fundamentais da

Direccion Xeral de Xuventude polo que, en 2016, as axudas que impulsan o

voluntariado dirixidas a entidades /locais e outras asociacions se verdn

incrementadas nun 4,08%, o que supera os 520.000 euros

A Conselleria de Politica Social, a través da Direcciéon Xeral de Xuventude,
Participacion e Voluntariado, informou o Consello da Xunta da Estratexia de accidon
voluntaria 2015-2018, que regulard a actividade en materia de voluntariado durante os
préoximos catro anos e que contara cun orzamento aproximado de 5.331.000 euros.

A Estratexia mantén a estrutura do Ill Plan galego de accién voluntaria (2011-2014) e
desenvolve tres grandes areas de traballo en que se engloban os distintos obxectivos
estratéxicos marcados pola lei. A primeira grande area sera a sensibilizacién, que
abrangue os obxectivos de mellora da calidade e cantidade de participaciéon cidada, en
especial a de colectivos con maiores dificultades sociais, asi como a creacién dunha
estrutura global de informacién, formacién e sensibilizacién de accién voluntaria. A
segunda grande area sera o apoio dentro do cal se establecen os obxectivos de
fortalecer as entidades de accién voluntaria, elaboracién de novos instrumentos
normativos, asi como a elaboracién de programas de formacién. Por ultimo, a grande
area de coordinacidon ocuparase de reforzar a coordinacién interadministrativa e
interdepartamental.

A través da Estratexia de accién voluntaria 2015-2018, a Xunta de Galicia pretende
aumentar a capacidade de transformacién social e de participacién activa dos cidadans
a través do voluntariado na mellora da sociedade. Do mesmo xeito, ampliaranse as
marxes de sustentabilidade das entidades de accién voluntaria e do terceiro sector no
seu conxunto. A Estratexia mellorarad a xestién do ciclo de accién voluntaria de acordo
cos principios de transparencia, eficacia e eficiencia, asi como tamén o cofiecemento

do voluntariado, analizando as novas tendencias de participacién social e as novas
canles e colectividades e perfis de persoas voluntarias.

No momento actual, no Rexistro de accién voluntaria de Galicia estan inscritas un total
de 869 entidades de accién voluntaria, que declaran un total de 38.887 persoas
voluntarias colaboradoras. Por outra banda, na Seccién de Experiencias no Rexistro
estan depositadas 1.557 experiencias das persoas voluntarias. Galicia é pioneira na
certificacidon oficial da experiencia voluntaria, grazas & creacion deste rexistro. Esta
certificacion enriquece os curriculos dos voluntarios e axuda a mellorar, polo tanto, as
sUlas oportunidades de acceder a un posto de traballo.

Apoio ao voluntariado

A Estratexia de accidn voluntaria 2015-2018 inscribese na aposta da Xunta de Galicia
polo voluntariado. Neste eido, o Goberno autondémico leva a cabo numerosos
programas como Voluntariado desde dentro, Pasaporte solidario, Rede de centros
escolares solidarios, Programa de voluntariado de acompanamento a persoas con
alzhéimer, Programa de voluntariado cultural nas bibliotecas de Galicia, Programa de
voluntariado ambiental para a prevencién e defensa contra os incendios forestais,
Programa de voluntariado ambiental en parques naturais, Voluntariado dixital,
Intercambios en colaboracién coa Rede Espafnola de Albergues Xuvenis ou o Servizo de
Voluntariado Xuvenil.

Coémpre lembrar que as axudas ao fomento do voluntariado son unha das politicas
fundamentais da Direccion Xeral de Xuventude, que este ano 2016 vera
incrementados os seus orzamentos nun 15% ata chegar aos 9.443.168 euros. En
particular, as axudas que impulsan o voluntariado dirixidas a entidades locais e outras
asociacions veranse incrementadas nun 4,08%, o que superard os 520.000 euros.

Comunicacion da Xunta de Galicia
FONDO EUROPEO DE

San Caetano, s/n - 15704 Santiago de Compostela WX *** DESENVOLVEMENTO REXIONAL
Tel.: 981 541 238/42/51 - Fax: 981 541 252/41 HNN "Unha mansira de facer Europa’
Correo-e: comunicacion@xunta.es e Lo FONDO SOCIAL EUROPEOQ

"0 FSE inviste no teu futurc”

UNION EUROPEA



